
Bréviaire de Paris, noté. Calendriers. Première partie 1201-1300: fol.261v.

http://archivesetmanuscrits.bnf.fr/ark:/12148/cc75889r/ca100

N.b. This is the first verse of the hymn for passion tide and good friday by St. Venantius Fortunatus, Bishop of

Poitiers. This hymn was used by S. Thomas Aquinas as a model for his hymn for Corporis Christi.

1. Pange lingua gloriosi

corporis mysterium

sanguinisque pretiosi,

quem in mundi pretium

fructus ventris generosi

Rex effudit Gentium.

2. Nobis datus, nobis natus

ex intacta virgine

et in mundo conversatus,

sparso verbi semine,

sui moras incolatus

miro clausit ordine.

3. In supremae nocte cenae

recumbens cum fratribus

observata lege plene

cibis in legalibus,

cibum turbae duodenae

se dat suis manibus.

4. Verbum caro, panem verum

verbo carnem efficit:

fitque sanguis Christi merum,

et si sensus deficit,

ad firmandum cor sincerum

sola fides sufficit.

5. Tantum ergo sacramentum

veneremur cernui,

et antiquum documentum

novo cedat ritui;

praestet fides supplementum

sensuum defectui.

6. Genitori Genitoque

laus et iubilatio,

salus, honor, virtus quoque

sit et benedictio;

procedenti ab utroque

compar sit laudatio.

Amen. 


